
Izvještaj o radu za 2020. godinu 
 

 

Prva bošnjačka gimnazija redovno obilježava različite datume iz oblasti etike. U takve aktivnosti 
uključeni su mnogobrojni učenici pod mentorstom profesora različih nastavnih predmeta i 
vannškolskih aktivnosti. Godina 2020. iako je obilježena pandemijom korona virusa, Prva 
bošnjačka gimnazija je realizirala veći broj radionica, organizirala predavanja, posjete i slično koje 
se ubrajaju u aktivnosti Etos inicijative. 

 

 

- Decembar 2019. – februar 2020. – Radionica “Zahvalnost” 

Učenici Prve bošnjačke gimnazije su na časovima odjeljenske zajednice, Vjeronauke i Kulture 
religija uradili radionicu “Zahvalnost” u okviru Kampanje „16 dana aktivizma protiv rodno 
zasnovanog nasilja“ koja se organizuje u periodu od 25. novembra do 10. decembra. Tom prilikom 
su pisali pisma zahvlalnosti svojim kolegama i kolegicama. Izvlačili su papirić iz kutije s imenom 
nekog iz odjeljenja i nisu otkrivali to ime do kraja radionice. Za zadaću su pisali svojim članovima 
porodice ili prijateljima. Radionica je pobudila mnoga lijepa osjećanja kod učenika i profesora, s 
akcentom na veću zahvalnost u svakodnevnom životu. 

- 9. maj – Dan Evrope  

Učenice Prve bošnjačke gimnazije Iman Tuzlić, Iman Hadžić i Amina Hajrić, učenice II1, i 
Merjem Bećirović, IVb, napisale su referat o Danu Evrope. 

 

 

- 7-9. februar 2020. - PBG MUN konferencija  

Šezdeset osam učenika i studenata iz Sarajeva, ali i drugih gradova, čak i država, prisustvovalo je 
prvoj PBG MUN (Prva bošnjačka gimnazija – Model Ujedinjenih nacija) konferenciji i pokušali 
su osjetiti svaki kamenčić u tuđim, novim cipelama, koračajući stopama velikih diplomata koji 
žele vratiti ugled politici. Prva PBG MUN konferencija održavana je u periodu od 7. do 9. februara 
2020. godine. Prva bošnjačka gimnazija imala je čast biti organizator ovog događaja. Uz pomoć 
dobrog organizacionog tima – članova PBG MUN kluba i više od trideset volontera, naši učenici 
su uspjeli, pod sjajnim mentorstvom profesorice Dženane Delić Hujdur, ostvariti ono što se 
očekivalo od njih. 

- 9. februar 2020. – Emisija Moja medresa 

Učenici Gimnazije, članovi redakcije emisije Moja medresa, pripremili su emisiju Moja medresa 
koja je emitovana 9. 2. 2020. na Radiju Bir Islamske zajednice u Bosni i Hercegovini.  

- 28. februar – Dan ružičastih majica 

Vršnjačko nasilje pogađa jedno od troje djece u svijetu. Ova činjenica dovoljno nam govori koliko 
je važno dignuti glas protiv ove sveprisutne i jako opasne pojave. S tim ciljem, i ove godine je u 
našoj školi nizom prigodnih aktivnosti obilježen Dan ružičastih majica. Učenici prvih i drugih 
razreda na časovima odjeljenske zajednice su, uz pomoć svojih razrednika, pravili panoe na temu 
Vršnjačog nasilja, koje smo izložili u školskoj auli. U srijedul 26.2.2020., obukli smo ružičaste 
majice i fotografijama obilježili navedene aktivnosti. Dana 28.2.2020. povodom obilježavanja 
Dana ružičastih majica učenici prvih razreda su prisustvovali predavanju na temu „Sprečavanje 
nasilja nad djecom u digitalnom okruženju“. Gosti predavači su bili stručni saradnici JU Porodično 
savjetovalište Amer Šenderović i Denyel –Ismir Kovač. 

- 2. april – Svjetski dan svjesnosti o autizmu 

Prema ocjeni Europskog parlamenta i Ujedinjenih naroda, osobe s poremećajem iz spektra autizma 
su jedna od socijalno najisključivanijih grupa ljudi. Stoga je 2007. Opća skupština UN-a na 
sjednici održanoj 18. 12. 2007. prihvatila rezoluciju 62/139 na prijedlog države KATAR o 
obilježavanju 2. aprila kao Svjetskog dana svjesnosti o autizmu. Uobičajeno je da se ovaj dan 
obilježi puštanjem plavih balona ili kroz aktivnost učenika u školi, međutim zbog novonastale 
situacije i vanrednih okolnosti to nije moguće realizirati. Iako u izolaciji, naše učenice su na 
prijedlog profesorice Alme Džambegović na simboličan način obilježile Svjetski dan svjesnosti o 
autizmu sa željom da se ne zaborave oni koji su na neki način u vlastitoj izolaciji cijeli život. 
 
Poruke učenica Prve bošnjačke gimnazije 
„Možda ste drugačiji, ali niste manje vrijedni od drugih“ Amina Damadžić, IVc 
 
„Neki ljudi sa autizmom vam možda neće odgovoriti, ali će čuti vaše riječi i vašu dobrotu“  
Nejla Bakarević, IVc 
„Autizam nije bolest, već drugačiji odgovor na svijet koji nas okružuje“ Almedina Habul, IVc 
 
Poruka za roditelje 
“Sa vašim djetetom nije ništa loše. Njegov mozak je samo drugačije umrežen. Vjerujte u sebe i 
vjerujte u svoje dijete.“ Naida Kruhović, IVc 
„Autizam ne definiše vas, nego vi autizam.“ Hena Dobrić, IVc 
Hrabrost je biti drugačiji od ostalih. Biti drugačiji ne znači biti manje vrijedan“ 
Amin Revda Mutahera, IVc 
„Autizam se tiče cijelog društva.“ Berina Korman, IVc 

- April – maj 2020. - Ramazanska promišljanja naših učenika 

Poruke članova Kluba Kur’ana 

   

 

- April – maj 2020. - Ramazanske aktivnosti 

Profesori vjeronauke su održali s učenicima različite ramazanske aktivnosti u online okruženju. 

 

 

- 5. oktobar - Dan učitelja 

Dan učitelja 2020. poseban je praznik. Na ovaj dan odajemo počast onima koji ne samo da pomažu 
u stjecanju znanja, već podučavaju život i služe djeci kao primjer. 

- 19. oktobar 2020. – Obilježavanje godišnjice smrti Alije Izetbegovića 

U ponedjeljak, 19. 10. 2020. godine četiri učenika u pratnji profesorice Belme Ibišević su posjetili 
mezarje Kovači gdje su položili cvijeće i proučili Fatihu rahmetli Aliji Izetbegoviću, te na taj način 
odali počast prvom predsjedniku RBiH. Učenici su se podsjetili na činjenicu koliku važnost i 
značaj ima prvi predsjednik Alija Izetbegović za Bosnu i Hercegovinu i njen narod. 

 
 

 

- Oktobar 2020. Učenici su na časovima odjeljenske zajednice gledali film Hana, s ciljem 
aktueliziranja teme mentalnog zdravlja kod mladih. 
 
 

- Oktobar 2020. – Ovako bi Poslanik postupio  

Učenici Kluba Kur’ana su govorili o organizaciji vremena. Pronaći pravi ritam u današnjem 
ubrzanom načinu života prava je umjetnost. 

Stoga je upravljanje vremenom važna sposobnost koju naši učenici trebaju imati kako bi bili 
uspješni, a u nastojanju da ovladaju ovom, ali i brojnim drugim životnim vještinama, inspiraciju 
pronalaze u različitim historijskim i savremenim izvorima. U okviru emisije “Ovako bi Poslanik 
postupio” koju organizuje Medžlis Islamske zajednice Sarajevo u sklopu manifestacije “Selam ya 
Resulallah”, polaznici Kluba Kur’ana: Samra Pinjo, Berina Garibija, Vedad Kruho, Esad Sejtarija 
i Asja Šabić i profesor vjeronauke Elmedin Musić  govorili su o važnosti kvalitetnog planiranja, 
organizaciji i o načinima savladavanja poteškoća tokom izvršavanja svakodnevnih obaveza. Kroz 
pripremu i realizaciju emisije, učenici su promišljali, iznosili svoje stavove i prezentovali svoja 
iskustva. Kroz ovaj proces, u bezvremenoj poslaničkoj mudrosti pronašli su nove alate koji im 
mogu pomoći da se uspješnije nose sa izazovima današnjice, ali i budućnosti. Cijelu emisiju 
možete pogledati na sljedećem linku. 

https://www.youtube.com/watch?v=UgOsVwLSM9Y

- 6. novembar 2020. - Činiti dobro drugima 

Prva bošnjačka gimnazija izdvojila je pet računara koje smo poklonili učenicima Mješovite srednje 
škole Maglaj. Tako ćemo vršnjacima naših učenika olakšati praćenje online nastave i izgraditi 
čvrste prijateljske veze između naše dvije srednje škole i naša dva grada.  

Da sve bude još bolje potrudilo se naše Udruženje "Alumni Prve bošnjačke gimnazije" koje je 
dokupilo zvučnike, a predstavnici Udruženja uručili su donaciju u petak 6. novembra 2020. 

- 9. novembar 2020. – Gostovanje na TV Sarajevo o temama korupcija i vršnjačko 
nasilje 

Prvu bošnjačku gimnaziju već drugu godinu sudjeluje u projektu Televizije Sarajevo o korupciji i 
vršnjačkom nasilju „TV SA mladima“.  

Projekt okuplja učenike srednjih škola. Ove godine u projekt su uključeni učenici trećeg i četvrtog 
razreda jezičke grupe. Naši učenici su u okviru takmičarskog dijela pisali eseje o problemu 
korupcije i vršnjačkog nasilja. 

Učenice Iman Korić i Amina Bašić gostovale su u emisiji "Sarajevska špica", 9. novembra 2020. 
godine i predstavile svoje radove. Snimak emisije dostupan je na youtube kanalu. 

Učenice su radove pisale u okviru takmičarskog dijela projekta. Proglašenje pobjednika je u 
decembru. 

 
 

 

- 22. novembar 2020. - Emisija Moja medresa 

Učenici škole, članovi redakcije Moja medresa, spremili su emisiju koja je emitovana na Radiju 
Bir Islamske zajednice u Bosni i Hercegovini. Pored predstavljanja aktivnosti škole učenici su 
govorili o ličnosti Muhammeda, a.s. Dio emisije su činili intervjui s dva učenika i jednim 
profesorom o temi “Online nastava”. 

 

 

- Decembar 2020. - Perom protiv problema 

Učenici Prve bošnjačke gimnazije aktivno kritički promišljaju o problemima s kojima se mladi u 
našem društvu susreću. Učenice Džejlan Ždralović i Amina Špago o svojim stavovima govorile su 
u emisiji Televizije Sarajevo "Sarajevska špica". Povod njihovog gostovanja bili su eseji koje su 
napisale na temu vršnjačkog nasilja, a tokom svog izlaganja govorile su o uzrocima i posljedicama 
ove opasne pojave. Kao ključne faktore u rješevanju ovog problema  izdvojile su odnos društva, 

https://www.youtube.com/watch?v=bNkW8CRzeV4&feature=youtu.be

porodice i odgojno-obrazovnih ustanova prema mladim ljudima i formativnu ulogu koju ove 
institucije igraju u životima mladih. Kroz svoje pisanje i podizanje glasa protiv svih negativnosti 
koje vide u društvu koje ih okružuje, Džejlan i Amina, ali i svi naši učenici, pokazuju kako su 
mladi snaga s kojom treba računati, u koju treba ulagati i na koju se možemo osloniti u izgradnji 
bolje budućnosti. 

 

 
 

 

- 3. decembar - Međunarodni dan osoba sa invaliditetom 

Škola je obilježila 3. decembar - Međunarodni dan osoba sa invaliditetom.  Odnos prema osoba sa 
invaliditetom oslikava dostignuti nivo poštovanja ljudskih prava i napretka svakog društva. 

Poštujmo različitost i individualnost svakog od nas! 

Budimo društvo sa jednakim šansama za sve! 

Za život bez diskriminacije! 

 

 

- 5. decembar – Međunarodni dan volontera 

Međunarodni dan volontera proglasila je Generalna skupština Ujedinjenih nacija 17. decembra 
1985. godine. Od tada se svake godine 5. decembra obilježava Međunarodni dan dobrovoljnog 
rada za ekonomski i društveni napredak (engl. International Volunteer Day for Economic and 
Social Development), odnosno Međunarodni dan volontera. Cilj je sve aktivnosti volontera i 
njihov dobrovoljni rad učiniti vidljivim na lokalnoj, nacionalnoj i međunarodnoj razini. 
Volontiranjem se smatra dobrovoljno ulaganje ličnog vremena, truda, znanja i vještina kojima se 
obavljaju usluge ili aktivnosti za dobrobit druge osobe ili za opću dobrobit.  

Mladi kroz volontiranje razvijaju razumijevanje za društvene probleme i suosjećanje sa drugima. 
Uče socijalne vještine i stiču nova poznanstva s različitim društvenim skupinama.  Kroz 
volonterski rad razvijaju  svoje samopoštovanje i osjećaj korisnosti i pripadnosti. Često volonterski 

rad bude prvo profesionalno iskustvo mladih. Volonteri daruju svoje slobodno vrijeme, ali velike 
su koristi za njih lično, jer većina volontera kažu da je neopisiv osjećaj sreće kada pomognu 
drugima. 

S ponosom objavljujemo na današnji Dan volontera da je Vijeće učenika PBG pokrenulo program 
podrške u učenju “Vršnjaci vršnjacima”. Naime, ideja je da se prvobitno sprovede "pilot-projekt" 
preko platformi Zoom ili Google Meet, a kada se sve, ako Bog da, vrati u normalu, rad će se 
odvijati u učionicama. Učenici volonteri će biti podrška u učenju kolegama iz razreda. Cilj je da 
učenici šire pozitivan duh i dobročinstvo i da svi zajedno gradimo humanije društvo.  

 

 

 

- 10. decembar - Dan ljudskih prava 

Učenici III1, društvena izborna grupa, na času odjeljenske zajednice su u online režimu održali 
predavanje o temi A brief history of human rights, povodom Međunarodnog dana ljudskih prava. 

- 14-15. decembar 2020. – Projekat “TVSA mladima” 

Naši učenici su ove godine učestvovali su u projektu „TVSA mladima“, pišući radove o temi 
vršnjačkog nasilja i korupcije. Učenica Hana Hadžić gostovala je, u okviru projekta, u emisiji 
„Sarajevska špica“ u ponedjeljak, 14. decembra. Hana je govorila o svom eseju zanimljivog 

naslova -  Gospodar Bijes - u kom je dala svoj osvrt na probleme vršnjačkog nasilja. Istakla da je 
vršnjačko nasilje ozbiljan društveni problem o kojem moramo razgovarati, a na kraju razgovora 
Hana je poručila da ne mrzimo, već volimo: „U sebi imamo i jedno i drugo, na nama je da 
probudimo ono bolje. Pokušajmo.“ Emisiju možete poslušati ovdje. 

Nakon Haninog, gostovanja, u utorak, 15. decembra, u emisiji su proglašeni i pobjednici 
takmičenja. Naša Džejlan Ždralović osvojila je drugo mjesto u kategoriji radova o temi „Vršnjačko 
nasilje“. Džejlan se predstavila esejem „Determinante nasilja među vršnjacima“. Žiri je istaknuo 
da je rad mlade autorice vrlo dobro koncipiran i da je temu vršnjačkog nasilja uspio prikazati na 
jedan ozbiljan, a u isto vrijeme kreativan i zanimljiv način. 

 

 

 
 
 
 

https://www.youtube.com/watch?v=kszsv2ZEXH0
https://www.youtube.com/watch?v=Z5uOzPgwgwE

- 18. decembar – Međunarodni dan arapskog jezika 
 

Povodom niza događaja koji obilježavaju Međunarodni dan arapskog jezika učenici Pprve 
bošnjačke gimnazije Amina Bašić (IVa), Ubejd Topuz (IIIa) i Benjamin Mahmutović (IIIa), pod 
mentorstvom profesora Ede Pamuka i profesorice Nezire Lopo, snimili su kratki video sadržaj sa 
nekoliko stihova posvećenih velikom arapskom pjesniku Halilu Džubranu. 

U petak, 18. decembra 2020. godine, na platformi Zoom održana je panel-diskusija sa bivšim 
učenicima PBG, Harisom Pipercem, Almedinom Karkelja i Nejrom Memedi, koji su sadašnjim 
učenicima prenijeli svoja iskustva i izazove sa kojima su se sreli tokom svog izučavanja arapskog 
jezika u PBG-i, kao i tokom studija arapskog jezika na Filozofskom fakuletu u Sarajevu. 
Moderatorice panel diskusije su bile učenice jezičkog izbornog područja Iman Korić i Lamija 
Kadić (IVa). Link stihova: 

https://youtu.be/K8613qyiDQo 
 
 
 
Koordinatorica:                                                                 Direktorica Gimnazije: 
Remzija Hurić-Bećirović                                        Naida Hota-Muminović 
  
 


